
Niropon  Ho̠ṛmo̠  Tahẽn
Lạgit́ Okako Cạli Se̠ Hewa
Reaḱ Jạruṛ Menaḱa
Enkathae Me̠nako baṅma- setaḱ kho̠n cet́ lekabon calaḱ onkage goṭa
dinbo khemaoa. Jo̠to̠ hoṛaḱge thoṛa niṭaḱ routine tahẽntabona.
Ado̠mko do̠ setaḱre beret́ bako re̠be̠na. Arhõ ado̠m ado̠m hoṛ do̠
setaḱre  beret́  kate  ho̠ṛmo̠  bańjao  lạgit́ko  taṛam  baṛaea.
Me̠nkhan jạpit́ kho̠n beret́o̠ḱem bilom lekhan ar okte nạpitre
kạmi baṅ hoelen khan eṭaḱ emanteaḱ kạmire ạḍibo biloma.

Enḍete thoṛa bạṛić cạli-hewa abokoaḱ routine re jonoṛao akana.
Nonkanaḱ  jo̠to̠  hewa  bạgi  daṛeaḱ  khan  ho̠ṛmo̠  ar  mo̠n-jiwi
se̠ćte hõ niropon se̠ bogebo tahẽ daṛeaḱa. Enkate abo aḍepase
hoṛko  hõ  bogeko  tahẽna.  E̠bhen  torage  pạhilte  phone  se̠ćbo
nońjo̠raḱ kana. Nãwã jãhãn paṭhaona (message) ńela me̠nte.
Inạkate Social Media ma menaḱge. Ar nonkate mẽt́ re bạṛti ucạṭ
paṛaoḱkana.  Goṭa  din  bo̠ho̠ḱ  haso  lekan  muskil  hõ  tahẽ
daṛeaḱa. Kạmire mo̠n baṅ gaḍaoḱa.

Ona iạte jạpit́ kho̠naḱ beret́ kate pạhilte mit́ gilạs daḱ ńu
jạruṛa.  Inạkate  thoṛa  ghạṛi  janla  se̠  pinḍa  chaṭkare
duṛubo̠ḱ hoyoḱa. Setaḱ eken 2 ghonṭa apnar lạgit́bo do̠hoea. Ar
ona okte social media kho̠naḱ sạṅgińre tahẽn jạruṛa. Ho̠ṛmo̠
bhańjao do̠ jao hiloḱge jạruṛkantabona. Setaḱre ca se̠ coffee
ńui hoyoḱa. Jạṛuṛlenre puthi, kho̠bo̠r kago̠j paṛhao hoyoḱa.

Baskeaḱ jo̠m babon bạgia. Ente ado̠m ado̠mko do̠ setaḱre e̠kal ca
ńu baṛkate mit́ dhaore majanko jo̠met́ kana. Me̠nkhan noa hewa
hoṛmo lạgit́ bogeaḱ baṅ kana. Nonkate hajamre eṭkẽṭoṛeć hoe
daṛeaḱa. Hoṛmo bhańjao tayo̠m baskeaḱ jo̠maḱre bele, pho̠l -
apnar kusileka jo̠maḱbo dohoea.

Setaḱ  beret́  tayo̠m  niṭakan  lekabo  kạmia.  Onate  ńindạre
jo̠to̠waḱ niṭkaḱ hoyoḱa. Enkate jo̠to̠waḱ kam-kaj okte nạpit́re
purạuḱa.  Um  paeraḱre  baṅbo  biloma.  Bạṛtikaete  setaḱre  um

paeraḱ hoyoḱa. Enḍekhan ho̠ṛmo̠ mo̠n rawal tahẽna. Kam-kajre mo̠n
gaḍaoḱa. Ar hoṛmo reaṅ ho̠rmo̠n hõ napaetey kạmia. Ho̠rmo̠n
napaete kạmire abo̠ hõ abokoaḱ kam-kajre bạṛti dil-daṛebo ńama.

Jãhã lekan bạṛićaḱ hudis salaḱ jạpit́ kho̠naḱ baṅbo beret́a.
Me̠nkhan  bhage  bhageaḱbo  hudis-ganḍona.  Apnarte  dil-daṛebo
jogaojoṅa  ar  eṭaḱ  gateko  hõ  nonkan  kạmire  uskurko
jaruṛkantabona.

Mit́  Dinte  Mit́  Karoṛ  Bar
Ge̠l  Lakh  Hoṛ  Ṭikạko
Ńamkeda
Mit́ dinte goṭa disomre mit́ karoṛ bar ge̠l lakh hoṛko ṭikạko
ńamkeda me̠nte Sastho Montri Jahid Malek do̠e baḍae ocokeda. Nit
dhạbićte 11 lakh hoṛko pạhil doge ṭikako hatao akada.  

Robibar (27 February)  Boṅgobondhu Antorjatik Sommelon centre 42 aḱ
BCS  sastho  kidder  re  bahali  ńamakan  po̠n  hajar  ḍaktorkoaḱ
orientation akhṛare noa kho̠bo̠re lại so̠do̠r akat́a.

Gonotika  (jo̠to̠  hoṛko
lạgit́ ṭikạ) E̠moḱ Reaḱ

Okto  Arhõ  Bar  Dinko
Ḍherkeda
Teheń Sạnicar (26 February) setaḱ 8:00 baja kho̠n mimit́ ṭikạ
thạ̃re ko̠ro̠na reaḱ pạhil doge kạmihora ehoṕ akana. Ko̠ro̠na
virus birudre teṅgo daram lạgit́ taheńaḱ dinre Sarkar mit́ karoṛ
ṭikạ e̠moḱ reaḱe goṭa akada. Onate disomren tinạḱ do̠ pạhil
doge baṅko hatao akat́ ạḍi harephare ṭikạko hataoet́ kana. Teheń
dhạbićge pạhil doge e̠moḱ reaḱ katha tahẽkana.

Me̠nkhan sanamko lạgit́ hamesa pạhil doge e̠moḱ reaḱ okto arhõ
bar dinko ḍherkeda. Ona iạte tinạḱ Santal boeha-miserako nit hõ
pạhil  doge  ṭikạ  baṅbon  hatao  akat́,  ar  bilo̠m  baṅkate  dela
harephare  bar  din  bhitrire  aḍepase  ṭika  thạ̃ire  se̠n  kateć
ṭikạbon hataojoṅa. Ente noa tayo̠m kho̠naḱ pạhil doge ṭikạ ar
baṅ ńamo̠go̠ḱa.

Ishanpurre  Breast  (Toa)
Cancer  Babotre  Cehaona  Ar
Hepatitis-B  Vaccine  E̠m
Hạṭiń Akhṛa
Sokolbar (25 February 2022) Ishanpur S.C High School maṭhre Maejiu
se̠ kuṛikoaḱ Breast (toa) cancer babotre cehaona ar juạn kuṛiko
bego̠r  kạuḍite  Hepatitis-B  ṭikạ  ko  ńamkeda.  Noa  akhṛa  do̠e
bo̠do̠bo̠s keda National Agency For Green Revolution (NAGR), Rajshahi
Cancer Hospital And Research Center, Rotary Club Of Kawran Bazar Ar
Aloha Social Service. Arhõ Noa akhṛa do̠ Amnura Rotary Community
Core,  Tabitha  Foundation  aḱ  go̠ro̠-gopoṛote  hoe  purạuena.  Noa

akhṛa talate mit́ sãe mõṛẽ ge̠l (150) juạn kuṛiko Hepatitis-B
ṭikạko ńamkeda.

Akhṛare  manotan  maraṅ  peṛa  hisạbte  selet́e  tahẽkana  6  no
Ramchondropur Union ren Chairman Alhaj Md: Ataur Rahman, bises peṛa
hisạbte seṭerko tahẽkana Ishanpur SC High School ren Maraṅ Mahasoe
Md: Ashraf Ali, Ishanpur Girls School ren Maraṅ Mahasoe Udoy Chondro
Ray, Aḍepase union Awami League sabha mukhiạ Sushil Chondro Ray,
Rotary Club Of Dhaka Kawran Bazar ren manotan member Rotarian Samiel
Mardi,  National  Agency  For  Green  Revolution  (NAGR)  ạḱyurić  ar
Amnura  Rotary  Community  Core  ren  tạdbir  Stephen  Soren,  Rajshahi
Cancer Hospital And Research Center ren Dr. Petrick Bisas,  Aloha
Social Service ren ạḱyurić Minara Begum, Dr. Sithi Saha.

Rotarian Samiel Mardi do̠e menkeda, Rotary reaḱ 117 aḱ janam mãhã
ńutumte teheńaḱ noa bo̠do̠bo̠s. Noa akhṛa hotete Kaharol upạjilạ
reaḱ  noa  ṭoṭha  ren  juạn  kuṛiko  Breast  Cancer  babotre  aema
cecet́aḱko hameṭ daṛeada. E̠nte aema mejiuge noa bạṛić rogte
jạbun  katećko  gujuḱ  kana.  Onate  150  goṭen  kuṛiko  talare
Hepatitis-B ṭikạ e̠m hoyena. Nonka leka NAGR ren ạḱyurić Stephen
Soren, Minara Begum, Dr. Sithi Saha hõ mit́bar kathako roṛket́ do̠
noage je̠, Ale do̠ bhạgạnle aṭkareda e̠nte noa ṭhạire Breast
Cancer ar Hepatitis babotre cehaonale emat́ko ńutumte.

E̠nta jao sermage noa rogte aema maejiuko gujuḱ kana, noa do̠ e̠ke̠n
bin baḍae se̠ cikitsa reaṅ ṭontạte. Menkhan pạhilte noa rog saṕ
ńamlen khan, enḍekhan cikitsa hotete rukhiạ bon ńam daṛekea.
Onate delabon jo̠to̠kobon so̠nto̠roḱma ar noa rog kho̠n rukhiạbon
ńam ma. Onka leka Maraṅ peṛa Alhaj Md: Ataur Rahman hõe lại
so̠do̠rkeda-  noa  akhṛa  hotete  ale  ṭoṭharen  kuṛiko  jagwar  se̠
so̠nto̠rlen khan sạrige nirpon ho̠ṛmo̠ko tahẽ daṛeaḱa. Noa akhṛa
bo̠do̠bo̠s akat́ sanamko jo̠hariń emapekana arhõ je̠no nonkage tayom
daram hõ nonkan akhṛako hoyoḱ ona lạgit́ nẽhoriń do̠hokeda.



Santal  Gidrạko  Lạgit́
Pạhil  Sikhnạt  Puthi  Chapa
So̠do̠r  Reaḱ  Dạbite
Manwatonol
Santal gidrạko lạgit́ pạhil sikhnạt puthi chapa so̠do̠r selet́
santalkoaḱ pạrsi, legcar ar paltuṛ rukhiại dạbite manwantonol hoe
purạuena. Hola Sokolbar (25 February) Rajdhạni reaḱ Shahbag re noa
manwantonol ko bo̠ndo̠nbo̠skeda, Utạr Boṅgo Adibasi Forum; Adibasi
Santal Fellowship Somiti, Dhaka; Santal Ranajat Somiti, Dhaka; Santal
Writers  Forum-  Baṅgladesh;  Santal  Sommonoi  Porisod;  The
Santalstimes.com  ar  SantaliNews24.com.

Manwatonol re sawaliạko menkeda, ‘ Sarkar ṭhen nehõr tahẽnkana
2022 serma bhitrite Santal pạrsi reaḱ niphuṭ ar so̠ṛo̠mtet́ jogao
jo̠to̠n  lạgit́  Santali  (Roman)  ho̠ro̠pte  gidrạko  lạgit́  pạhil
puthi chapa so̠do̠ro̠ḱma.

Ona khạtir sarkar ṭhen thoṛa dạbi e̠makana. Nõḱoe noako-

2022 serma bhitrire Santal gidrạko lạgit́ apnaraḱ pạrsi ar1.
ạri-cạliko rạkhi jogaore santal pạhil puthi chapa so̠do̠r
reaḱ kạmiko mucạt́ reaṅ.
Diso̠m reaḱ jo̠to̠ jilạre Adibasi Cultural Academy bandhao2.
hoyoḱa ar Ạdibạsi Santalko kho̠nge kạmiạko hõ do̠ho̠ko
hoyoḱa.
Ạdibạsi  Santalkoaḱ  pạrsi,  legcar-ạri  cạli  ar  paltuṛ3.
rukhiạre  Sarkari  butel  ataṅ  são  sãote  eṭaḱ  eṭaḱ
bo̠radko saṕṛao hoyoḱa.
Tv,  radio  ar  eṭaḱ  mediare  Santalkoaḱ  pạrsi,  legcar  ar4.
paltuṛko reaḱ sạri ar niphuṭ kho̠bo̠rko tulạu ar santalko
seledoḱ reaḱ ạt benao hoyoḱa.
Sarkari lekate Santalko talare eṭaḱ sikhạuna, legcar, ạri-5.
cạli ar khilạḍ haparaoko bo̠ndo̠bo̠s  hoyoḱa.

Ạdibạsi  boskotiạ  ṭothare  pukhir  se̠  daḱko  ńam  reaḱ6.
ijạra emako reaḱ bebostha hoyoḱa.
Ạdibạsi Santalkoaḱ jumi-bhiṭa, topa thạ̃i ar pujạ-parbo̠n7.
ko ṭhạ̃i re̠ć ocoḱ bo̠nd jạruṛa.

Noa Manwatonole ạḱyurkeda, Santal onoliạ Forum-Bangladesh ren sabha
mukhiạ Mithusilak Murmu. Arhõe roṛkeda, Utarboṅgo Adibasi Forum
ren sadharon sompadol Adv. Probhat Tudu, Milky Sedeq Hasda, Profullo
Tudu, Enos Hasda, Simon Baske. Arhõ selet́kin tahẽkana pạṭhuạ
kuṛi Roselin Tithi Marandi ar Onupoma  Hembrom.

Amnura  Lutheren  Mission
Haspatalre  Maejiu  Ar
Gidrạkoaḱ  Ward  Uḍhạu
Akhṛa
Chapainawabgonj  so̠do̠r  upạjilạ  reaḱ  Amnura  Lutheren  Mission
Haspatal re Maejiu ar gidrạkoaḱ nãwã ward ar ona sãote cikitsạ
reaḱ hạtiạrko uḍhạu keda.

Budhbar (23 February) be̠r 11 baja okte Chapainawabgonj jilạ civil
surgeon office ren Medical Officer Dr: Rakibul hotete noa uḍhạu
akhṛa do̠ hoe purạuena.

Noa uḍhạu akhṛare Manotan peṛa hisạbte seṭerko tahẽkana 3 no
Jhilim Union Porisod ren Chairman Lutfar Hasan (Lutfar), Maejiu Member
Johra Begum, Pervez Ali, Hapatal ren ạḱyurić Stephen Soren, Manager
Markus Murmu, Rotary Community Core ren sabha mukhiạ Prodip Hembrom,
sompadok Promila Hasda.

Uḍhạu akhṛare manotan maraṅ peṛa Dr: Rakibul Islam do̠e menkeda,

Rotary International ar Amnura Mission Haspatal do̠ sạrige mońj
sebae  e̠moḱ  kana,  arhõ  as  ar  biswạs  menaḱa  noa  nãwã  ward
aḍepase ṭoṭhakore maraṅ onoṛe do̠ho daṛeaḱa.

Haspatal  ạḱyurić  Stephen  soren  do̠e  menkeda,  Amnura  Lutheren
Mission Haspatal do̠ bises bhãoar (bisesoggo) ḍaktar hotete ạdepase
reṅgeć-nacar rogiko jo̠gao jo̠to̠nre mit́te khulạsatey kạmikana.
Nonḍe do̠ e̠ken 50/- kạuḍitege ńutum ol caṛhao kate rogiko mońj
sebako ńamet́kana.

Arhõe menkeda, Amnura Lutheren Mission Haspatal reaḱ noa maejiu ar
gidrạkoaḱ ward lạgit́ Amnura Rotary Community Core hotete 6 goṭen
bed ar mit́ṭen Refregerator selet́ eṭaḱ cikitsa hitiạrko sandese
emena Rotarian Dr: Graham Arthus, Barea bed do̠e emena Mis: Nazma
Sultana ona sãote arhõ barea bed ar eṭaḱ hạtiạrko do̠e emena
Tabitha Foundation.

Daraekan  March  Cando  Kho̠n
Udạuḱ  Gạḍi  Reaḱ  Jo̠to̠
Lekan Ạnko Digital Hoyoḱa
Maraṅ Montri Sheikh Hasina menwana, ‘2022 serma reaḱ March cando
khonaḱge Bangladesh udạuḱ gạḍi reaḱ chaṛ (Earlicense) ạnko do̠
digital  hoyoḱa.  Online  tikeṭ,  Reservations,  checking  jo̠to̠waḱ
Online hotete hoe purạuḱa. Niạ do̠ abo aḍepase, disom ho̠ṛko
lạgit́ rạskạwanaḱ katha kana.

Teheń Budhbar (23 February) mit́ conference hotete Biman Baṅgladesh
Earlicense Limited reaḱ subornojoyonti ńutumte hoe purạuen akhṛare
Maraṅ Montri noa kathae lại lahakea.

Tv re teheńaḱ khilạḍ ko
Phuṭbol

Bangladesh premier league

Bashundhara kings-Rahmatganj

Dhinạn 3:00 baja okte

T-sports channel re.

Champons league

Chelsea-Lil

Ńindạ 2:00 baja

Ten 2 re.

Viral-Juventus

Ńindạ 2:00 baja okte

Ten 1 re.

ISL

Mumbai City-East Bengal

Ńindạ 8:00 baja okte

Star Sports 1 channel re ńelogo̠ḱa.

SSC Biḍau June Ar HSC Bidạu
Do̠ August Cando Hoyoḱa
2022 serma reaḱ SSC biḍạu June cando ar HSC biḍạu August cando
hoyoḱa me̠nte baḍae ńam akana.

Robibar (20 February) Madhomik ar uccho madhomik sikhnạt board ren
chairman  (metaḱme  biḍạu  oktoko  niṭ  akat́  dạyiḱre  menaekade)
Professor Topon Kumar sarkar aḱ suhi akat́ batlao lekate menakana,
Niṭ akan okte nạpitrege biḍạu do̠ hoe purạuḱa.  

Ona iạte noa 2022 serma reaḱ SSC ar HSC bidạure baṅgla dosar
potro, English pạhil ar dosar potro cetanre sapṛao akan syllabus
arhõ bạṛti ne̠l aro kate emakana. Noa ạpis batlao do̠ disom reaḱ
jo̠to̠ sikhnạt boardre kol akana.

Pạrsi Ạri- cạli Jạtiạri
Reaḱ Oporom
Gaḍa daḱ ạtuḱkan leka okte hõ oṭaṅ calaḱ kana. Ona são são
abo  manwa  jion  hõ  siń  cando  leka  rakaboḱkana  ar  adomkoaḱ  do
hạsuroḱ kana. Niạ okte bhitri rege okoe do maraṅ hoṛ arhõ okoe
do huḍiń napṛaḱ. Gaṅga reaḱ ạtuḱkan daḱleka ge abo manwa jion
ar aboaḱ kạmi ko heraferiḱ kantabona.

Din paromoḱ kan, okte paromoḱkan ar abo sanam santal ko bo pheraoḱ
kana jug reaḱ pheraote. Abo sanam santal ko do nit jug reaḱ pherao
re ạḍigebo ạulạoakana. Abo do aboaḱ bhạlạe lạgit́ nunạḱ ge
kạmi korebo unumakana je apnaraḱ apnartet́ bo hiṛińeda. Ạḍi
thoṛa  hoṛge  apnar  jạt  ko  lạgit́  ar  apnar  phạrsi  lạgit́  ko
gagocoḱ  kana.  Abo  do  niạ  disomre  eṭaḱ  jạt  ko  do  baṅlateko

https://santalstimes.com/2022/02/22/ssc-bid%cc%a3au-june-ar-hsc-bida%cc%a3u-do%cc%a0-august-cando-hoyoka/
https://santalstimes.com/2022/02/22/ssc-bid%cc%a3au-june-ar-hsc-bida%cc%a3u-do%cc%a0-august-cando-hoyoka/
https://santalstimes.com/2022/02/21/pa%cc%a3rsi-a%cc%a3ri-ca%cc%a3li-ja%cc%a3tia%cc%a3ri-reak-oporom/
https://santalstimes.com/2022/02/21/pa%cc%a3rsi-a%cc%a3ri-ca%cc%a3li-ja%cc%a3tia%cc%a3ri-reak-oporom/


ropoṛjoṅa. Ar onko baṅla ropoṛ ko khon do bo thoṛagea. Ar ona
iạte aboaḱ oloḱ – paṛhaoḱre, hiri – hipiri re baṅla ge bon
laṛcaṛeda. Oṛaḱ khon oḍoṅkate ạuri bhitri re boloḱ hạbić
onkoaḱ phạrsi ge bo roṛeda. Ar niạ hewa do abo re tahẽnkana.
Onate oṛaḱre ruạṛ hećkate hõ baṅla tege ḍher bo ropoṛa ( adom
adomko). Menkhan ńelogoḱ kana je din din okte salat́ jug pherao
selet́ abo hõ bo bodoloḱ kana.

Abo ar aboren gidrạ ko din din apnar pạrsi Santali bo hiṛińeda se
Santali pạrsi bo neṅghaoeda. Eṭaḱ jạt ko ṭhen apnar lạṭu
udogoḱ lạgit́. Menkhan niạ noṅkakate cet́ hoyoḱ kana? Apnar cet́
bo lạṭu daṛeaḱ kana? Se tin okte ko baḍaeyet́bon kana je santal
kanabo ar apnar pạrsi babo baḍaea un okte onko ṭhen bo kạṭićjoḱ
kana. Hẽ onate hõ cet́ aboaḱ cet́ baṅ cekaḱ? Jos katha do hoyoḱ
kana mit́ṭen pạrsi adoḱ do eken pạrsi adogoḱ ona eskar do baṅ
bickom mit́ṭen jạt ge at́ utạroḱkana.

Akelan ko ko menakada jahaeaḱ pạrsi at́len khan do aćtet́geye
at́ena. Ar mit́ṭen jạt tin okte apnar pạrsi bạgikate eṭaḱ jạt
koaḱ pạrsiye hataoa uni do din dinte ona pạrsi ren jạt ko ṭhen
geye len ocoḱa. Ar apnar jạt bạgi kate bạibạite oka pạrsi hatao
akat́ se oka pạrsi ko laṛcaṛet́ ona pạrsiren jạt mentege ko
opromoḱa. Ar noka nokate mit́ din hiloḱ mit́ piṛhire niạ jạt do
cabaḱa. Nonkage abo santal jạt okoe do niạ disom re menaḱbon onko
do thoṛa sikhnạt seć lekate ar kạmi hudạko sećtebo lahaḱ kan
khange aboaḱ Santali pạrsi bo neṅhaoeda, aboaḱ Santali pạrsite
baṅbon roṛeda ar hõ aboren gidrạko baṅbon roṛ ocoyet́koa.

Ar niạ karontege darakan dinre aboaḱ pạrsi adoḱa. Ente nitgema
aema nebetar jugren nawa gidrạko akoaḱ Santali pạrsi ar ạri –
cạli bako baḍaea. Onko do bạibạite akoaḱ santal sãota khon hõ
ko irchi giḍiḱ kana. Noa reaṅ jo do darakan din kore ạḍi usạrage
abobo  ńelńama,  ar  paseć  ona  do  abo  lạgit́  ạḍi  suluk  ar
rạskaanaḱ do baṅ hoyoḱa. Mit́ṭen Rạsiạ Santal jạt niạ disom
khon bạibạite mohor meṭaoḱ kanabo ạḍige bhabna. Mit́ṭen jạt
aćaḱ oporom do aćaḱ pạrsi  ar ạricạli – lakcar koteye sodora.
Ar maraṅ gorob reaḱ jaiga do hoyoḱkana pạrsi.



Niạ Baṅladisom ren baṅali kodo 1952 sermare akoaḱ niạ go pạrsi
baṅla khạtir maraṅ lạṛhại ko janamleda. Onko do noa baṅla
pạrsi lạgit́ aema hoṛge jiwi ko alaekeda ar ona tayom aema din
paromen khan noko do akoaḱ niạ go pạrsi baṅla ge disom reaḱ ar
ako katha roṛ reaḱ hukum ko ńam keda. Ar onkate niạ baṅla pạrsi
khạtir noko do mit́ṭen baṅali jạt menteko lekhayena noa dhạrti
re.


